
DAW KABA-6

ELIA



Ahab mying ai n-gun gawng kya 
ai wa gaw dingdung mungdan 

Israela mung hkawhkam tai wa ai 
(874 BC). Shi gaw Zidon masha ni
hte ni ai Samari mung e nga nga 
ai. Zidon masha ni gaw Bala hpara 
hpe nawku jaw jau ai ni rai ma ai. 
Ahab gaw Bala hkinjawng langai 

mi a shayi sha hpe hkung-ran la ai.



Yezebela gaw, shi
a nawku htung hta
myit makun ai lam

mying dan hkung ai.
Shi gaw Israela amyu
sha ni a Karai Kasang
hpe n dawng nna, dai

mungdan ting hta
Bala makam masham
hpe shabra nga ai.



Hkawhkam gaw, Yehowa
hpe naw ku ai Obadia
mying ai shangun ma

langai mi lu ai.

Karai Kasang a
myihtoi ni hpe hkan
tam la nna sadi jaw

shadum na re.

Yehowa a
myihtoi yawng

hpe hkan tam nna,
sat kau mu. Bala

hpara she anhte a
hpara tai na re.



Obadia gaw lungpu kata
e myihtoi 100 hpe makoi

da nna, shanhte hpe lu hka
hte shat lusha la ya ai.

BC 918 daram… I Hkawhkam 16:28, 31, 18:4



Rai tim, Karai
Kasang a myihtoi
Elia mying ai wa

gaw n makoi
hkawm ai.



Oh, Ahab hkawhkam e…
Nang gaw, nji nwa ni a Karai
Kasang hpekau da nhtawm, n

hkru n kaja ai magam bungli hta
na madu jan Yezebela hpang hkan
nang ndai majaw, nga bai hkang

dat ai ten du hkra, ndai mung hta
lamu de na marang mung, numri

mung n hkrat na nga nna,
Yehowa tsun ai.



Ha…ha…ha Na hkum nang
myihtoi re ai ngu myit la ndai i? Ngai

kaw myihtoi hkying mi lu ai. Shanhte hta
na kadai mung jan gri nna marang n htu
na lam n tsun ma ai. Lai wa sai shaning ni

hta, anhte marang law law lu saga ai. Tara
hkungga masu ai wa e, pru mat wa su.



Lu hka loi
mi hte muk loi
mi naw la sa

ya rit.

Hku hku ai lam grau sawng wa jang, mung shawa masha ni kaw si kyet
hpang wa masai. Myihtoi masu ni gaw, Bala hpara hpe karum hpyi tim Bala

hpara hpa mahtai n jaw lu ai. Jan gri ai lam matut byin nna, marang
kahte mi mung, numri hkyep mi mung n hkrat ai. Karai Kasang gaw Elia
hpe gaida jan langai mi a nta de dat dat nna, shi rawng na gawk hte
lusha hpe, jan gri ai aten tawng hkra jaw shangun na htet dat ai.

Teng ai ga tsun na.
Ngai kaw muk hkyep mi kaba

na hkaulam shadung hte, sau
loi mi sha lu sai. Ngai hte nye

shadang sha a matu, muk shadu
na hkyen nga nngai. An nu dai

muk kabaw sha nna si ten la let
kaleng taw nga na ga ai. Hpa
myit mada shara n nga sai.

Karai Kasang
gaw, an nu hpe

an nu a yubak mara
a majaw ari jaw

nga ai.



Hkum hkrit. Nan nu
hpe Karai Kasang
lakawn na ra ai.

Nang tsun ai muk
kabaw nna, ngai hpe

shawng sa jaw rit. Dai
hpang nan nu sha mu.
Israela a Karai Kasang

Yehowa gaw ning nga tsun
da ai. Yehowa gaw ga ntsa
e marang htu shangun ai

shani du hkra di-bu na muk
shadung gaw ma wa na n
rai. Namtau na namman
mung ma wa na n rai,

nga ai.



Teng ai. Nye
dibu hta muk
shadung naw

rawng ai. Namtau
hta mung

namman naw
ngam ai.

I Hkawhkam 17:1, 10-16



Dai hpang 2 ning
tup shanhte marai
masum gaw dai di-
bu kaw na lusha
jawm sha ma ai.

Lamik kumla
nan rai sai. Karai
Kasang gaw mai

kaja nga ai.

N dang ru
bang sai ! Pru
chyu pru wa ai.



Lani mi na nhtoi hta,
Elia gaw dai gaida jan
a nta de du wa yang,
shadang sha si mat ai

hpe wa mu ai.

Shi hkali bu
wa nna si
mat ai re.



Nang hpe ngai hpa machyi
shangun wa sata? Nang gaw an

nu a yubak mara hte ngai sha hpe
Karai Kasang sat kau na lam tsun

shadum na ngu du sa nni?

Israela
mung hta

Karai Kasang
naw nga ai.



Oh, Yehowa e… Ndai
ma a wenyi shi a

hkum de bai shang
wa u ga law…



Elia akyu hpyi
nsen hpe Karai
Kasang na ya

nna, lasha ma a
wenyi hpe shi a
hkum hkrang de
bai shang na dat

dat sai.



Abraham, Isak hte
Yaku a Karai Kasang e…
Chyeju kaba sai law,
Nang chyu sha Karai
Kasang rai nga ndai.

Israela
mung hta

Karai Kasang
naw nga ai
ngu ngai
tsun sai.

Ngai
sha....

I Hkawhkam 17:17-24



Masum ning tup matut manoi hku hku
ai. Mung shawa masha ni kaw si kyet
wa tim, hpara masu Bala hpe nawku
dawjau ding-yang rai nga ma ai.

Hpa majaw,
anhte hpyi ai ga
hpe Bala madat
nna marang n

jahtu ya ai kun?

Bala hpara gaw,
ga n chye shaga ai

sumla sha rai sam ai.
Shi na n tu ai.



Yezebela yan Ahab gaw, Elia hpe hku hku ai mara
shagun ma ai. Shan gaw, Elia hpe hkan tam na matu
Israela mungdan ting hte htingbu mungdan ni hkan

hpyen la shangun dat ma ai. Shan shangun dat ai
hpyenla ni gaw Elia hpe mu ai kaw sat kau na rai ma ai.

Anhte hpang
de Elia hpe dya
mi. Shi makoi da
yang nanhthpe
sat kau na re.



Ahab e, nang
ngai hpe hkan
tam nga nni?

Nang gaw,
Israela mung

hpe hku hku ai hte
ruyak jahkrum ai
wa rai nga nni?

Shingjawng hkat na
hku i? Myit lawm nan gaw
nga reng ai. Dai kaw nang

hpe sa hkrum na ga ai.

Israela mung
hpe na a hpara sumla
ni a majaw tsin-yam

jahkrum nga ai wa gaw
nang she rai nga ndai.
Yehowa hte Bala lapran
e hkying hkat ga. Na a
Bala myihtoi 850 hpe

woi nna hKarmela bum
ntsa e ngai hpe sa

jahkrum marit.



Nhtoi tsawm ra 
na jang, Hkarmela 

bum ntsa e…

Myit masa lahkawng a lapran
e kade daram na na, nang tsap nga 

na kun? Karai Kasang langai sha nga ai.
Yehowa gaw Karai Kasang rai yang shi 

hpe sha nawku daw jau mu. Bala mahtang 
Karai Kasang rai yang shi hpe naw ku 

mu. Myit daw dan mu. 

Bala myihtoi nanhte
hpe, ngai hkying shaga
dat sai. Gara mahtang

tengman ai Karai Kasang
rai kun? Yu yu ga…

Rai sa, hpara
ni a lapran e ngai

shingjawng poi shang
sai. Anhte kaning rai

na ga ta? I Hkawhkam 18:1, 4, 17-21



Nanhte gaw, Bala hpara a matu
hkung-ri langai gaw gap mu. Ngai
gaw, Yehowa a matu hkung galaw
na. Hkung-ri ntsa e hpun zang da
nna ntsa e hkungga dusat marda

ga. Dai npu e wan n wut ga.

Nanhte gaw,
nanhte a Bala
hpara hpe akyu
hpyi mu. Ngai

gaw, Yehowa hpe
akyu hpyi na.

Wan nat hkungga ntsa de wan jahkrat
nna, mahtai jaw ai Karai Kasang gaw Karai

majing rai na, Dai majaw shi hpe sha
jawm naw ku ga. Nanhte grau law myit
dai majaw, nanhte shawng hpang mu.



Oh, Bala hpara e……. 
dai ni anhte hpe madat 

ya mi law. Na a hkik hkam ai 
amying ningsang a matu, dai 
ni anhte ndai hkungga hpe 

nawng ya ga ai.



Hkik hkam
nna atsam kaba

ai Bala e….

Oh, sumsing
lamu na hkawhkam
jan e, Bala hpara
hpe dai ni karum

la rit.



Nang
zawn re ai
x x x x gwi

masha! Nang
mung anhte
hta grau nna
n galaw lu

na re.

Bala hpara lama Karai Kasang
rai yang nanhte hpe n madat ya ai rai

na re. Shi ga shaga nga ai majaw nanhte
hpe n na ya ai rai yang rai na. Shing n
rai,hkrun lam hkawm mat ai kun? Shing

n rai, yup pyaw nga ai kun?



Anhte asum
n jaw kau ga. Anhte

a hkum hpe ahpye
alam di kadoi yang

Bala hpara myit
sharawng awng

na nhten!

Dai nan rai
teng sa. Shi yup

pyaw nga ai re. Shi
hpe lu jasu dat hkra
shaja nna marawn

shaga dat mu.

I Hkawhkam 18:22-27



Bala myihtoi ni myit daw wa
nna, Bala hpara shanhte hpe

na ya na matu, shanhte a
hkum hpe ga de kabai gumpye
jahkrat wa ma ai. Tinang a
hkum hpe kadoi jahpye nna

marawn jahtau ma ai.

Oh Bala hpara e,
nang hpe nye a asai

nawng ya nngai. Anhte
hpe madat ya mi! Wan

jahkrat ya mi! Na
hkum hpe sakse

madun ya mi!

Hkikkkkkk....

Yaaaaaiiiieee...

Jiieeee...!



Ha, ha…Tinang hkum hpe she
mada yu mu. Nanhte hkying hkum

jahku tup mahtai n jaw ai hpara hpe
marawn shaga manit dai. Lama wa shi
she hpara majing rai yang, shi ahkum
hpe sakse madun na matu ndai ahkaw

ahkang hpe la sana sha re.

Ya nye aten du sai.
Ndai de sit wa nna

ngai galaw ai hpe azin
ayang yu la mu.

Oh, Bala hpara
e, nang hpa

majaw mahtai
n jaw n ta? I Hkawhkam 18:28-30



Nsin sin wa
na hpe myit mada

nna, majoi mi
shi aten sharen

nga ai.
Hka pung mali
tup hka wa ja

la nna, hrungga
shan hte

juhpun ntsa e
ru jaw mu.

Nang galoi
akyu hpyi hpang
na ta? Ndai gaw
hka hkawng htu
shingjawng nga

ai n re yaw…

Hpa rai
hka hkawng
sung sung
hpe, shi htu
nga ai kun?

Hka da aw?
Nang hka

jaw madit kau
jang wan n
chyi na re.



I Hkawhkam 18:32-34

Ndai myihtoi gaw,
myit n gring ai. Shi
gaw jan shang ai
hpe galoi mung n

mu dat na re.

Hka atsawm
garai n madit lu
ai. Hka pung mali

naw ru jaw
bun mu.

Shi mana mat sai.
Hpa majaw hkaw
hkam wa ndai hku

shingjawng
shangun ai kun?



Nde a majaw,
shi a baw hpe

Ahab daw la kau
ya na ra ai.

Ha..ha… Asak hkrung ai Karai Kasang a matu, nau
yak la ai lam lama mi nga na kun? Hka pung mali naw

kahtap ru jaw bun mu. Israela mung hta Karai Kasang
nga ai lam hte dai Karai Kasang a amying gaw, Bala

hpara n re ai lam, nanhte chye lu na myit dai.



Hpang de
htingnut

mu.

Grau tsan tsan
de htingnut mu.

Naw
htingnut

mu.



Abraham, Isak hte Yaku a Karai Kasang
Yehowa e… Dai ni na nhtoi hta, nang chyu
sha Karai Kasang re ai lam hte, ngai gaw na

a shangun ma re ai lam, shanhte a myit
masin hpe nang maga de kayin la ai wa gaw

nang re ai lam chye wa mu ga law.



HKRAWP!

BUUUNG!

AHHHHH!

I Hkawhkam 18:35-38

iiieee!



Abraham a
Karai Kasang;

Grai kang
kahtet la ai

law... .

Lamu de
na wan!

Hkye la
mi law...



Abraham hte Isak
a Karai Kasang gaw,
wan jahkrat ya nna

mahtai jaw sai.

Nlung
hte ga nhpu
hpe pyi wan

hkru kau
nga ai.

Sumla n nga ai
sha ndai zawn rai

galaw lu ai hpara gaw
kaning re ai hpara

wa rai kun?



Yehowa Karai Kasang
hpe sha anhte nawku daw jau

ra ai nga nna, Mawshe hkang da
ai. Kaga hpara shaje hpe nawku
jaw jau ai Israela kashu kasha

kadai hpe rai tim, sat kau na
matu hkang da sai.I Hkawhkam 18:38-40

N rai sai
law ! Matsan

dum la mi.



Ya jang
shanhte

hpe kahtam
sat mu.

Bala myihtoi yawng
hpe sat kau sai.

Rai tim,
anhte n
chye ai.

Shanhte
hpe sat kau mu.

Yawng marai
850 tup.



Oh, hkawhkam wa e,
nang lu sha la nna nta

wa ra na re. Marang
kaba htu wa ai nsen

na lu nngai.



Shawng de masum ning chyen ten hta, Elia gaw 
shi bai hkang da ai ten garai n du dingsa, Israela 
mung e marang n htu sana lam, Ahab hkawhkam 

hpe tsun da ai re. Bala myihtoi ni si mat ma 
nna, mung shawa masha ni tengman ai Karai 

Kasang majing hpe bai nawku daw jau ai shaloi, 
Elia gaw marang htu na matu hkang dat ai.



Elia gaw Karai Kasang a
atsam hpring nna, hpyen

gumra ni a shawng de deng
20 tsan tsan kaw, hkawhkam

wang de du mat ai.

Marang kaba htu nna hka nu ni
hta hka hpring mat ai majaw,

shanhte nta wa lam n hku mat ai.
Dai majaw, mawru hka kaba hta n
lawm mat na matu, tin shapun

rawt hprawng ma ai.



Nja jan e, dai hku n re.
Elia gaw shinggan e du nga

ai. Shi gaw Hkarmela bum kaw
na lam dingyang nye a
shawng e kagat nga ai.

Ara, dai Elia hpe nang
sat kau sai shadu ai.
Bala hpara she anhte
hpe marang jahtu dat

ya ai rai nga ai.



N mai byin ai. Hpyen gumra
leng a shawng de dai daram

tsan tsan kadai mung n kagat lu
ai. Bala myihtoi ni kanang rai ma
sata? Marang htu wa ai majaw

anhte poi galaw ra ai.

I Hkawhkam 18:40-41, 44-46, 19:1



Shanhte yawng
hpe ngai sat kau

shangun sai Shanhte
gaw masu magaw hte
hkalem sha ai ni re.



Hpa baw da aw?
Nang mana ai i?

Elia hpe nang sat
kau ra ai re.



Rai tim, shi a
Karai Kasang she wan

jahkrat nna mahtai jaw
ai. Lamik kumla nan re.
Anhte a hkingjawng ni

hpa atsam n rawng ma ai.
Mung shawa masha yawng,

Yehowa hpang de kayin
mat wa masai.



Tsaw e, ngai hpa
naw galaw lu na
ta? Mung shawa

masha ni hpe ngai
hkrit nngai.

Nye a
hkinjawng ni
hpe nang sat
kau ya ndai.

Masha a-
ngawk e... .



Ngai
hprawng
ra sai.

Elia hpe Bala hpara
pawt sindawng ai kaw

na, hpa baw lamik kumla
e mung n makawp maga

ya lu na re.

Ndai lam a majaw
Elia hpe nang n sat
kau yang, Bala hpara
gaw ngai hpe ya na
hta grau deng u ga.



Elia gaw, Karai Kasang
hpe kam hpa na malap

kau nna, asak lawt hkra
hprawng hkawm sai.

I Hkawhkam 19:1-4



Oh Karai Kasang e,… Ngai hkam
sharang lu ai atsam htum mat ni
ai. Ngai hpe Yezebela garai n mu
tam yang, ya jang si mayu sai.

Nye hkum ngai kaya
nngai. Nang hpe kam hpa na

dumhprut kau se ai. Ngai gaw
yubak kap ai kaga kawa ni
hte hpa n shai nga ai. Ngai

hpe si shangun rit.



Elia gaw, lungpu langai mi hta sa makoi na
matu htat ai nam mali kata de nhtoi 40 ya sa

hprawng nga ai. Shi gaw, tara kanu 10 hpe
Mawshe hkap la ai Sina bum de du sa wa ai. Dai

kaw shi hpe Karai Kasang ga shaga ai.



Pru sa
nna, bum ntsa
Karai Kasang a

man de sa
tsap nga u.

Elia, nang ndai
kaw hpa galaw

nga nni?

Ngai hta
lai nna, masha

kaga yawng gaw,
na a tara hpe kau

da masai. Na a
myihtoi ni yawng

sat kau hkrum
masai. Nang hpe

nawku ai ngai sha
ngam sai rai nna,
shanhte nye a
asak hpe gyam

nga ma ai.



Karai Kasang a man hta
tsap nga yang nbung

laru bung wa ai, rai tim,
dai nbung laru hta Karai

Kasang n lawm ai.

Dai hpang nnang nawn
bai du wa ai. Rai tim, dai
nnang nawn hta Karai

Kasang n lawm ai.

Hpang jahtum lamu de
na wan yu hkrat wa ai.

Rai tim, dai wan hta
Karai Kasang n lawm ai. Karai Kasang gaw Yezebela

hta shi hpe grau hkrit mai
ai lam madun dan nga ai.I Hkawhkam 19:4, 8-12



Dai hpang nbung laru, nnang
nawn hte wan zim mat ai shaloi,

mahku nsen kaji hte Karai
Kasang shaga pru ai hpe Elia na
lu ai. Shi gaw, Elia hpe shawng
de san ai ga san sha bai san ai.

Elia, ndai kaw
nang hpa galaw

nga nni?

Elia sharin la ai lam hpa
n nga ai. Shi hkum hpe shi
matsan dum nna, mi na

hte maren sha bai htan ai. Ngai hta lai nna
kaga masha yawng gaw

na a tara hpe kau da masai.
Na a myihtoi ni yawng,

sat kau hkrum masai. Ngai
hkrai sha ngam nga nna,
shanhte gaw nye a asak

hpe gyam nga ma ai.



Nang n mu n chye tim,
Bala hpara a man de n 

dingnyawm, Bala a lagaw 
hpe n pup ai masha 7000 
tup, Israela mung e naw 
nga ma ai. Ya pru sa wa 

su. Ahab hte dinghku nta 
masha yawng si lu na re.

Mai sa, nang dai
hku nga jang, pru sa 

nna, na a shara hta nye a 
myihtoi galai tai na matu 

Elisha hpe namman
jaw ya su.



Elia gaw, dumsu usu ni
hte sun shawt nga ai

Elisha hpe mu hkrup nna,
namman jaw ya sai.

Madu Yehowa
tsun ai. Nang

gaw shi a myihtoi
tai wa na re.

Madu Yehowa
hpe nye a dumsu

usu hkungga nawng
ya nna, kalang ta

nang kaw hkan
nang sana.I Hkawhkam 19:12-21



Ahab a hkawhkam wang hte
htep re ai kaw Nabot madu
ai sabyi sun langai mi nga

ai. Ahab gaw hkuwawt
chyinghka hku ya sha ya
sha yu dat nna dai sum

tsawm ai lam tsun let shi
madu la mayu nga ai. Dai
lam hpe shi myit sumru
magang, htingbu wa a
sutgan hpe ra marit

magang rai nga ai. Tara
kanu hta “myit hkum marin”
nga nna tsun da ai rai tim,

Ahab gaw Yehowa hpe n
gawn n sawn di nga ai.



Ahab gaw gumhpraw
grai lu ai, dai majaw
dai sabyi sun hpe,

jang mari la kau na
ngu daw dan nu ai.

Dai lam Karai Kasang
n hkraw na re.

Ndai sabyi sun
ngai hpe dut ya rit.
Dai gaw nye a nta
hte htep rai nga ai
majaw, nang hpe

kaga shara kaw na,
grau kaja ai sabyi

sun jaw na.



Ndai sutgan gaw,
anhte a dinghku masha
ni a lata hta shaning

500 jan madu da sai re.
Dai hpe anhte a dinghku
masha shinggan de n
dut na matu, tara

hta tsun da ai.



Nja wa e, nang
hpa majaw shat n
sha nni? Tsun dan
yu rit. Nang hpa
majaw dai daram
yawn nga nni?

Ngai hpe,
Nabot shi

sun n dut ya
hkraw nga ai

law.



Nang gaw hkawhkam
wa re. Nang ra ai hpa tim

galaw lu na atsam nang lu
ai. Na a kabu gara ai hkrun

lam hta grit nem ai sun galaw
masha hpe pat shingdang
na ahkang hkum jaw. Na a
matu dai sun hpe ngai lu

hkra la ya na.

Pru mat 20:17; I Hkawhkam 21:1-7



Bungli ngut jang nang
hpe ndai hta grau law jaw
na. Ya nanhte a n-gup hpe

pat da mu. Shing n rai jang,
mi na daram sha lu na.



Mawshe a tara hta
tsun da ai. Na a htingbu
wa hpe n teng n man ai

sakse hkum hkam, nga ai.

SEE
EEN

G



Shanhte gaw,
Nabot hpe rim

hpai mat wa nna
sat kau ma ai.

Re, Hkawhkam
wa si ra ai nga

shi tsun ai.

Hkawhkam wa
kaw shung na matu

nat hpe, Karai Kasang
dat dat ai nga nna,

shi tsun ai.

Shing rai, shi
si ging nga ai.

Dai gaw. Dai
wa nan rai

sai.



Yezebela gaw shi a hpara
Bala mu lu na myi n tu ai
hpe chye ai, rai tim, galaw
hkawm sa shamu shamawt
ai lam yawng hpe mu nna,
galoi mung n malap kau ai

sumsing lamu na Karai
Kasang nga nga ai.

Nja wa e, Wo kaw
yu yu u. Na a sabyi sun

rai sai. Sheng mareng n rai
yang, ndai mungkan ntsa e

masha ni a shawng de n
mai du ai. N-gun ja ai

ni prawn lu ai.

Dai sun tsawm
ai n rai ni? Ngai
lu madu la ging

ai n rai ni?

Pru mat 20:16; I Hkawhkam 21:10-16



Elia, Ahab gaw
Nabot a sabyi sun hpe
sa madu la na nga nna
dai sun de sa wa sai.

Pru sa nna, shi hpe dai
kaw sa jahkrum su. Shi
hpe nye a mungga sa

tsun dan u.



Nye a hpyen
wa ngai hpe,
ndai kaw mu
tam nit ni?

Ahab, mara n rawng ai
wa hpe nang sat kau nna, shi
a sabyi sun hpe la kau ya ai

nga nna, Karai Kasang ngai hpe
tsun ai. Ndai yubak mara hte

na a kaga yubak mara ni a
majaw, Nabot a sai hpe gwi ni

mata lu ai ndai shara hta
nan, na a asai hpe gwi

ni mata na re.



Karai Kasang a man
kaw na nang n hprawng

makoi lu ai. Na a wenyi hpe
sutgan hte galai la kau nit
dai majaw Karai Kasang gaw
na a dinghku hta nta masha
yawng a ntsa e, n hkru n

kaja ai shadu ya sana re.Na
a jinghku ni hta ma kaji ni

du hkra yawng si na re.



Nang gaw, Karai Kasang
hpe pawt sindawng shangun nit
dai. Gwi ni gaw Yezebela hpe na a

nta shakum makau e jawm sha kau
na mara ai. Mare kata e, na a nta

dinghku masha langai mi si yang shi
a shan hpe gwi ni sha kau na mara
ai. Shanhte nam e si yang, kalang
kaba ni sha kau na mara ai. Kadai

mung, sari hte lup makoi
hkrum na n rai.



Ndai gaw
Madu Yehowa
a mungga re.
Dai gaw dik
wa na re.

Naw hkring
yu u. Yehowa

hpe nawng
hpang sana.

I Hkawhkam 21:17-26



Elia tsun ai
yawng dik

wa ai.

Ahab gaw, ya
Yehowa hpe

hkungga
nawng ya

sai. Rai tim,
shi a myit
masin ma

hkra hte n
hkan nang ai.



Dai hpang tsawm ra mi na
yang, myihtoi masu ni gaw

Ahab hpe hpyen majan
masing hpaji jaw ma ai.

Ramot-Gilead
de lung nna hpyen

gasat u. Nang hpe Karai
Kasang awng padang

kaba jaw na re.

myihtoi yawng
ndai hpe myit
hkrum sani?



Hkawhkam Ahab e, Yehowa ngai hpe
tsun ai. Ramot-Gilead de nang lung
wa nna majan gasat yang majan pa

hta nang sat kau hkrum na re.

Mihkaia tsun ai
ga hpe hkum madat. Shi

hkrai sha Yehowa a myihtoi
n re. Ramot-Gilead kaw
sutgan law law lu nna,

awng padang kaba byin na
lam tsun ai anhte myihtoi

400, nga nga ga ai.

Mihkaia hpe ngai n
dawng nngai. Shi tsun
ai lam shagu n kaja ai

maga hkrai tsun nga ai.



Hkawhkam Ahab e… Nang gaw,
Karai Kasang a man hta e n hkru n
kaja ai galaw nit dai. Nang gaw,

shabrai la sha ai myihtoi masu ni hpe
bawng jahkrup ndai. Shanhte

masu ga hkaw tsun ma ai.



Sumsing lamu tingnyang
hta Karai Kasang dung nga nna, shi

a man hta sumsing lamu na lamu kasa
ni dung nga ai hpe ngai mu ai. Shi san nga
ai. Elia gaw Ahab si na lam Ahab hpe tsun
ai majaw, hkala nba n hkrum hkra grai
sadi nga ai. Shi hpe majan pa de sa na

matu lau la ra ai. Ahab hpe shi sat
kau hkrum na Ramot-Gilead de kadai

woi lau sa lu na kun?

Langai mi amyu mi tsun nna,
kaga langai mi kaga amyu mi
hpaji jaw ma ai, Bawng ban

jahkrup ngut jang, lamu kasa
langai mi shawng de lahkam

pru nna tsun ai.



Dai gaw grai kaja
ai hpaji rai sai. Shi hpe
majan pa e awng padang
kaba lu na lam, shanhte

myihtoi htoi na mara ai. Majan
pa de du yang, shi hpe ngai

sat kau na. Sa wa sanu.

Amu shabyin lu ai hpaji
ngai lu nngai. Ngai yu sa
nna, shi a myihtoi masu

yawng a n-gup hta, masu ai
wenyi tai na. Ahab hpe

majan pa de sa na matu
shanhte hpe tsun

shangun na.

I Hkawhkam 21:27, 
22:6-22



Yehowa a wenyi
ngai kaw na pru mat

nna, nang hpe ga
shaga ai ngu nang

myit nni?

HPYEEEEK!
HPYEEEEK!



Na a asak lawt hkra
nhku gawk kata de nang
hprawng makoi ai shani,

Yehowa a wenyi kadai kaw
rawng ai hpe nang
chye lu na ndai.

Ndai gaw hpa ta?
Kaga myihtoi ga langai

kun? HAAAA…



Ndai wa hpe htawng
de bang da nna, shi n si na
daram sha lusha jaw mu.
Ngai majan pa kaw na bai

wa jang shi hpe sat
kau ga.

Majan pa kaw na
nang chyahkrung bai

nhtang wa yang, ngai gaw
myihtoi masu sha rai nna

si ging nga ai.



Dai hku hkrak nga
ai. Na hkum nang, yu maya
hpyen la langai mi zawn bu

hpun ai kaja ai. Nang hpe, anhte
a hkawhkam ngu shanhte n
shadu na re. Anhte a hpyen

la ni mung hkrak rai nga ma ai.
Nangg chyahkrung bai nhtang

wa yang, dai myihtoi a
myiman kaning rai na hpe

grai she mu mayu sai.

Rai sa. Ndai
hpyen palawng

mung, pala yawng
hta na makawp

maga na re.

I Hkawhkam 22:24-30



Hpyen la langai mi gaw,
hpyen ni kaw na marai

langai ngai hpe hkra yang
hkra u ga nga nna, kadai
hpe ngu, n shading ai sha

lamu de pala chyadam
langai mi gap dat ai.











Akaaa
law... .

Hpa ta?

HPUUT…HPUUT…



Lawan di
u…sai grai
pru sai.

I Hkawhkam 22:34

Sharang
u !



Shi si
mat sai.

Pala gaw, hpyen
palawng n magap ai

kaw hkrak wa hkra ai.
Shi si ten du nna nan

rai sam sai.

Karai
Kasang e,
n rai na
re law...



Anhte atsawm
makoi mayang na ten lu
ai ten du hkra, shi a si
mang hpe Nabot a sabyi

sun e tawn da mu.



Elia tsun da sai hte maren nan, 
Gwi ni gaw Yezebela a hkuwawt 
chyinghka npu na Ahab a asai 

hpe mata nga ma ai. Shi gaw, shi 
a dinghku masha ni hta shawng 
si ai wa rai nna, kaga ni mung 
bai hkan si nang na rai nga ai.



Hpyen la ni gaw, hpyen
leng na Ahab a asai hpe
kashin kau ngut jang,

hkawhkam wang de
nhtang wa mat ma ai.

Hkawhkam Ahab
kanang ta? Shi a

awng padang poi hpe
galaw nga ai kun?

I Hkawhkam 22:37-38; 
II Hkawhkam 9:8-10



Masha a-ngawk e, nang
gaw Karai Kasang a myihtoi
n re. Nang masu ka she rai

ndai. Yehowa a myihtoi
Mihkaia ndau tsun ai hte
maren Ahab si mat sai.

N mai byin
ai. Tara hkungga
ai ni yawng myit
hkrum masai. Shi

awng padang lu na
re ai nga sai.

Yawng n re. Nanhte jawm
abik kau nna htawng hta bang da
ai Mihkaia n lawm ai. Ndai lam hpe

mung shawa masha n yang, nanhte
a baw hpe gyam na mara ai.



Apyaw sha
wa mat nu.
Ahab si sai.

Re, ngai chye ai. Karai
Kasang tsun ai hte maren
gwi ni shi a asai hpe mata
sai. Hpang na lang gaw,
Yezebela rai nna shi hte

daw hkat ai jinghku yawng
hta byin na re. Karai
Kasang tsun da sai.



Ngai
hprawng

makoi
ra sai.



Oh, n rai na re. Nta
gawk kaji hta ngai hprawng

makoi ai shani, kadai wa
kaw mahtang Karai Kasang a
wenyi rawng ai hpe ngai chye
lu na, nga nna Mihkaia tsun

da ai re.



Ahab a shadang sha ni gaw, shi a 
shara e galai up ma ai. Yezebela 
hkawhkam jan tai nna asak naw 
hkrung nga yang 12 ning tup lai 
mat sai. Israela myu sha ni gaw,

hpara masu ni hpe matut naw 
ku daw jau nna Karai Kasang 

a tara hpe tawt lai ma ai.

Karai Kasang gaw, Ahab a dinghku
hte seng nna ning nga tsun ai.

Ahab a dap lakung ni yawng hten
mat na mara ai rai nna, Ahab
amyu hta na la-sha ma nlang

hte hte, Israela hta bawng dung
nga bawng lawt pru ai ni hpe,
htau di kau na mawe ai… Gwi ni

gaw, Yezebala hpe sha kau na ma
ai rai nna, shi hpe lup makoi kau
na masha n nga na sai, nga ai.



Nye myiman hpe
tsawm hpa chya shakya
ra ai. Shaloi, hpyen Du

kaba Yehu majan pa kaw
na bai wa jang yu

ra na re.

LAHKAWNG NING
LAI YANG

II Hkawhkam 9:30



Ngai hpareng nga ai
hpe masha yawng mu
mada lu ai ndai shara

kaw tsap na re.



Ngai hpang
maga de kadai

ni rai ta?



Anhte gaw,
Du kaba na maga

rai ga ai.

Dai rai yang,
Yezebela hpe
kabai jahkrat

dat mu.

Nang dai hku n
mai galaw ai. Ngai
Hkawhkam jan re.



IEEEEE!

II Hkawhkam 9:32-33



Si mang
hpe dai hku

sha kabai tawn
da mu.



Karai Kasang a myihtoi tsun sai hte
maren gwi ni gaw Yezebela hpehpya
sha nna, shi a madu wa a asai hpe

shanhte mata ai shara hta nan, shi
a asai hpe sa mata ma ai.

GRRRR... .



Rai tim, n hkru n
kaja ai amu nau
galaw ai shi a

lata ni hpe gwi ni
n sha ma ai.

Myihtoi tsun ai hte maren
nan, Ahab a dinghku na kaga

nta masha yawng mung, langai
pyi n ngam hkra mare masha ni

e sat kau ai hkrum ma ai.

Nam e si ai ni hpe kalang ni sha kau
nna, mare kata e si ai ni hpe gwi ni

sha kau ma ai. Lup makoi na hpa pyi n
ngam sai. Teng sha, Yubak a shabrai

gaw si mat ai lam rai nga ai.

II Hkawhkam 9:33-37



Elia akyu hpyi ai hte maren, myihtoi ma ni
Elisha kaw sa nna, shiga sa tsun dan ma ai.

Karai Kasang gaw
myihtoi ma nkau mi hpe ga

shaga sai. Dai ni na nhtoi hta,
nanhte a madu Elia hpe sumsing

lamu de woi la kau na re
ai chye myit ni?

Chye ai. Ngai hpe
mung Karai Kasang

tsun dan sai. A- katsi
zim rai nga mu. Matut

hkum shaga masa.



Elisha e.. Nang ndai kaw nga
nga u. Ngai Yerihko mare de
hkrun lam gan yu hkawm na.

Karai Kasang a
hkrung nga ai hte

maren, nang hpe nye a
myi npu na n shamat kau
na nngai Nang sa ai de

ngai hkan sa na.



Dai ni, na a madu hpe
lamu de woi la ai

hkrum na lam nang n
chye nni?

Ngai chye ai.
Ngai hpe hkum

shatsang masa. Nanhte
chye da jang ram sai.
Shi hpe nye a myi npu

na n mai shamat
kau ai.



Nang ndai
Yerihko mare e
nga ta u. Ngai
Yawdan hka de

yu sa ra ai.

Karai Kasang mung, nang
mung ahkrung nga ai hte

maren, ngai nang hpe hkrai
sha n tawn da na nngai.



wora myihtoi
ma ni, an hpang bai
hkan sa nga ma ai.

Hkanu hpe an
gara hku rap
na ta? Dai ni
hka grai tung

nga ai.
Ga chyahkraw

ntsa hku rap na.
Hkawhkam 2:3-7



Ahh!

Mu sani? Shan
lahkawng lu rap

hkra hka rawt sai.HPYEK !

Ndai hpe ngai n lu
yu nna gaw, n

shalai kau na re.

Bala myihtoi ni
ndai hpe mu yang mai

na wa, ngu nngai.

Re… Mawshe
zawn zawn…



Ngai garai n hka mat
yang, na a matu hpa
galaw ya shangun

mayu nni?

Na a ntsa e
shanu ai Karai

Kasang a wenyi
htam lahkawng
ngai hpe jaw mi.

Nang gaw yak
la ai hpe hpyi ndai.

Rai tim, ngai hpe lamu
de shalun la ai hpe

nang mu dat ai shaloi
byin wa na.



Karai
Kasang a

hpyen leng.

Nbung
bunghpoi mung

lawm ai.

II Hkawhkam 2:8-11



Wan hpyen leng
gaw Elia hpe
Elisha kaw na
jahka kau sai.

wuuuuu!wuuuuu!



Elia hpe, lamu de
bunghpoi hta
shalun la sai.



Dai hpang yawng
zim mat ai. Ya
Elia gaw Karai

Kasang a man de
du mat sai.

Ntsa palawng
galu sha ngam da

sai. Shi dai palawng
hte, hka hpe garan

dat dat re ai.

II Hkawhkam 2:11-13



Elia a Karai
Kasang kanang

rai ta?



Elia a wenyi
gaw Elisha

ntsa e du sai.

Goi …. Ndai
gaw laklai ai
shani she rai

nga ai.

HPRAWP !



Elisha gaw, Elia galaw ai
lamik kumla ni hta htam lahkawng

galaw lu ai. Shi gaw, Karai Kasang hta
kang ka nga tim, mung shawa masha ni

gaw, gawkngu sumla naw ku ai lam
hta na tsep kawp n kayin wa ma ai.

Anhte shi
hpe hkan tam

ra sai.

Elia
kanang sa
mat sata?

II Hkawhkam 2:14-16

Hpa akyu n
pru na re. Shi

sumsing lamu de
lung mat wa
sayang me.

